
ᑕᒪᓐᓇ ᖃᐅᔨᒃᑲᐃᒍᑎ ᐅᖃᐅᓯᖃᖅᑐᖅ ᐊᑦᑐᐃᓂᖃᕈᓐᓇᖅᑐᓂᑦ 
ᐃᑉᐱᓐᓂᐊᓂᒃᑯᑦ, ᐱᖃᓯᐅᓪᓗᒋᒃ ᑎᒥᒃᑯᑦ ᐃᑦᓯᒎᓂᓗᓐᓂᒃᑯᓪᓗ 
ᐱᓂᕐᓗᑦᑕᐅᓂᕐᒥ, ᐃᓚᖏᓐᓄᑦ ᐃᑉᐱᓂᕈᑕᐅᒍᓐᓇᖅᑐᓂ 
ᐅᕝᕙᓘᓐᓃᑦ ᖁᐊᖅᓵᕈᑕᐅᓗᑎᑦ. ᑕᒪᓐᓇ ᖃᐅᔨᒃᑲᐃᒍᑦ 
ᐃᓚᓕᐅᑎᓯᒪᔪᖅ ᑐᑭᓯᑎᑦᓯᒋᐊᕈᑕᐅᓗᓂ ᐃᖅᑲᖅᑐᐃᕕᑎᒍᑦ 
ᐊᖏᖃᑎᒌᒍᑕᐅᓯᒪᔪᒥ. ᐃᕝᕕᑦ ᐃᑲᔪᖅᑕᓐᓃᓪᓘᓃᑦ 
ᐃᑉᐱᓐᓂᐊᓕᕐᓂᕈᓂ ᖁᐊᖅᓵᕐᓂᕐᒥ ᐊᒻᒪᓗ/ᐅᕝᕙᓘᓐᓃᑦ 
ᐅᖃᖃᑎᖃᕆᐊᖃᕈᕕᑦ ᑭᓇᑐᐃᓐᓇᕐᒥᒃ, ᐃᑲᔪᖅᓯᒍᑎᑦᓴᐃᑦ 
ᐊᑐᐃᓐᓇᐅᑎᑕᐅᔪᑦ ᓂᕆᐅᓐᓂᖅ ᖃᓄᐃᙱᑦᓯᐊᕐᓂᕐᒧᑦ 
ᐅᖄᓚᕕᖓᓄᑦ: 1-855-242-3310 ᐅᕝᕙᓘᓐᓃᑦ 
www.HopeForWellness.ca.   

ᐊᕐᕌᒍᐃᑦ ᐊᑯᓐᓂᖏᓐᓂ 1936ᓗ 1981ᓗ, ᒐᕙᒪᑐᖃᒃᑯᑦ 
ᐊᐅᓚᑦᓯᓚᐅᖅᓯᒪᔪᑦ ᐋᓐᓂᐊᕕᓐᓂᑦ ᑕᐃᔭᐅᔪᓂ ‘ᒐᕙᒪᑐᖃᒃᑯᑦ 
ᐊᓪᓚᐃᑦ ᐋᓐᓂᐊᕕᖏᑦ’. ᐃᖅᑲᖅᑐᐃᕕᓕᐊᕈᔾᔨᒍᑎᒥ, ᐋᓐ ᓯᓯᐅᓪ 
ᕼᐊᐅᑎ ᐃᖅᑲᖅᑐᐃᕕᓕᐊᕈᔾᔨᔪᖅ ᒪᓕᒐᓕᕆᔨᕐᔪᐊᖅ ᑲᓇᑕᒥ 
(ᐃᖅᑲᖅᑐᐃᕕᒻᒥ ᑎᑎᖅᑲᖁᑎᖓ ᓈᓴᐅᑎᓕᒃ T-143-
18), ᐃᓄᐃᑦ ᐅᓂᑦᑎᑕᐅᔪᕕᓃᑦ ‘ᒐᕙᒪᑐᖃᒃᑯᑦ ᐊᓪᓚᐃᑦ 
ᐋᓐᓂᐊᕕᖏᓐᓄᑦ’ ᑐᑦᓯᕋᓚᐅᖅᑐᑦ ᐱᓂᕐᓗᕝᕕᐅᓯᒪᓂᕐᒧᑦ 
ᐅᕝᕙᓘᓐᓃᑦ ᑮᓇᐅᔭᑎᒍᑦ ᐊᑭᓕᖅᑕᐅᒍᒪᓪᓗᑎᒃ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᐱᓂᕐᓗᑦᑕᐅᓯᒪᓂᕐᒧᑦ, ᐱᖃᓯᐅᑎᓪᓗᒋᑦ 
ᐃᓱᒪᒃᑯᑦ, ᐅᖃᐅᓯᒃᑯᑦ, ᑎᒥᒃᑯᑦ ᐊᒻᒪᓗ/ᐅᕝᕙᓘᓐᓃᑦ 
ᐃᑦᓯᒎᓂᕐᓗᑦᑕᐅᔪᕕᓂᐅᓂᕐᒧᑦ, ᐅᓂᑦᓯᒪᑎᓪᓗᒋᑦ. 

ᐅᓪᓗᖓᓂ ᔫᓂ 24, 2025, ᒐᕙᒪᑐᖃᒃᑯᑦ ᐃᖅᑲᖅᑐᐃᕕᖓ 
ᐊᖏᕈᑎᖃᓚᐅᖅᑐᑦ ᐃᖅᑲᖅᑐᐃᕕᑎᒍᑦ ᐊᖏᖃᑎᒌᓐᓂᕐᒧᑦ 
ᑎᑭᐅᑎᒍᑕᐅᔪᒥ. ᑕᒪᓐᓇ ᐊᖏᖃᑎᒌᒍᑎ ᐃᓕᑕᖅᓯᒍᑎᓕᒃ 
ᐱᓂᕐᓗᑦᑕᐅᔪᕕᓂᕐᓂ ᐅᓂᑦᓯᒪᑎᓪᓗᒋᑦ ᑕᒪᒃᑯᓇᓂ 
ᐋᓐᓂᐊᕕᓐᓂᑦ ᐱᑕᖃᖅᑎᑦᓯᓪᓗᓂᓗ ᐊᑭᓕᖅᑕᐅᒍᑎᑦᓴᓂ, 
ᖃᓄᐃᙱᑦᓯᐊᕆᐊᕐᓂᕐᒧᑦ ᐃᑲᔪᖅᓯᒍᑎᑦᓴᓂ, ᐊᒻᒪᓗ 
ᐊᑯᓂᐅᑎᒋᔪᒥ ᑮᓇᐅᔭᖃᖅᑎᑦᓯᓪᓗᓂ ᒪᒥᓴᕐᓂᕐᒧᑦ, 
ᐃᓕᑦᑎᑦᓯᓂᕐᒧᑦ, ᖃᐅᔨᓴᕐᓂᕐᒧᑦ ᐊᒻᒪᓗ ᐃᖅᑲᐅᒪᒋᔭᖃᕐᓂᕐᒧᑦ.

ᐊᑭᓕᖅᑕᐅᒍᒪᒍᑎᓕᐅᓇᖅ ᒪᑐᐃᕐᓂᐊᖅᑐᖅ ᔭᓐᓄᐊᕆ 27,  
2026. ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᖃᑕᐅᔪᑦ 
ᐱᕕᖃᖅᑎᑕᐅᔪᑦ ᑎᑭᓪᓗᒍ ᔪᓚᐃ 27, 2028, 
ᑐᓂᓯᒍᓐᓇᕐᓗᑎᑦ ᐊᑭᓕᖅᑕᐅᒍᒪᒍᑎᒥᒃ. 

ᓱᓇᓂ ᐃᖅᑲᖅᑐᐃᕕᑎᒍᑦ ᐊᖏᖃᑎᒌᒍᑎ ᐱᑕᖃᖅᑎᑦᓯᓂᖓ 

ᐃᓄᒻᒥᒃ ᐊᑭᓕᖅᓯᓂᖅ ᐱᖃᑕᐅᒍᓐᓇᖅᑐᓄᑦ 
ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᔪᓄᑦ

ᐱᖃᑕᐅᒍᓐᓇᖅᑐᑐᐊᑦ ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᔪᑦ 
ᐊᑭᓕᖅᑕᐅᓂᕐᒧᑦ ᐱᔪᒥᒃ ᐃᖅᑲᖅᑐᐃᕕᑎᒍᑦ ᐊᖏᖃᑎᒌᒍᑎᒥ. 
  
ᐱᖃᑕᐅᒍᓐᓇᕐᓗᓂ, ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᔪᑦ 
ᐃᒪᐃᒋᐊᓖᑦ:

•	 �ᐅᓂᑦᑎᑕᐅᓯᒪᔪᕕᓂᐅᓗᓂ ᒐᕙᒪᑐᖃᒃᑯᓐᓄᑦ 
ᐊᓪᓚᐃᑦ ᐋᓐᓂᐊᕕᖏᖓᓂ ᐊᐅᓚᓂᖃᖅᑎᓪᓗᒋᑦ 
ᐅᓪᓗᖏᓐᓄᑦ ᒐᕙᒪᑐᖃᒃᑯᓐᓄᑦ ᐊᓪᓚᐃᑦ ᐋᓐᓂᐊᕕᖏᑦ 
ᐊᐅᓚᑕᐅᑎᓪᓗᒋᑦ ᒐᕙᒪᑐᖃᒃᑯᓐᓄᑦ, ᐊᒻᒪᓗ,

•	 �ᐱᓂᕐᓗᕝᕕᐅᓐᓂᕈᑎᑦ, ᐱᖃᓯᐅᓪᓗᒍ ᐃᓱᒪᒃᑯᑦ, ᐅᖃᐅᓯᒃᑯᑦ, 
ᑎᒥᒃᑯᑦ ᐊᒻᒪᓗ/ᐅᕝᕙᓘᓐᓃᑦ ᐃᑦᓯᒎᓂᕐᓗᕝᕕᐅᓐᓂᕈᑎᑦ, 
ᐅᓂᑦᓯᒪᑎᓪᓗᒋᑦ ᒐᕙᒪᑐᖃᒃᑯᑦ ᐊᓪᓚᐃᑦ ᐋᓐᓂᐊᕕᖏᓐᓂ.

ᐊᑭᓕᖅᑕᐅᒍᑏᑦ ᐊᖏᓂᖃᖅᑐᑦ ᐊᑯᓐᓂᖏᓐᓂ 
$10,000ᓗ $200,000ᓗ, ᒪᓕᓪᓗᒋᑦ ᐊᑑᑎᓂᕕᓂᖏᑦ 
ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᔪᑦ.

ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᔪᑦ ᐃᓅᒍᓐᓃᖅᓯᒪᓕᕈᑎᑦ 
ᐅᓪᓗᖓᓂ ᔭᓐᓄᐊᕆ 25, 2016 ᑭᖑᓂᐊᒍᓪᓘᓐᓃᑦ, 
ᐱᖃᑕᐅᒍᓐᓇᑐᐃᓐᓇᕆᐊᓖᑦ ᐊᖅᑯᑕᐅᓗᑎᑦ ᐱᑖᖅᑐᑦᓴᒫᕕᓃᑦ 
ᐱᒍᓯᖓᒍᑦ.

ᐃᓚᒋᔭᐅᔪᑦ ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᔪᓄᑦ, 
ᓲᕐᓗ ᐊᐃᑉᐸᖏᑦ, ᕿᑐᕐᖓᖏᑦ, ᐃᕐᖑᑕᖏᑦ ᐅᕝᕙᓘᓐᓃᑦ 
ᖃᑕᙳᑎᖏᑦ ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᔪᓄᑦ, 
ᐱᖃᑕᐅᒍᓐᓇᙱᑦᑐᑦ ᐃᓄᒻᒥ ᐊᑭᓖᓂᕐᒧᑦ ᑕᒪᑐᒪ ᐊᑖᒍᑦ 
ᐃᖅᑲᖅᑐᐃᕕᑎᒍᑦ ᐊᖏᖃᑎᒌᒍᑕᐅᔪᒥ.

ᐃᖅᑲᖅᑐᐃᕕᑎᒍᑦ ᐊᖏᖃᑎᒌᒍᑕᐅᔪᖅ ᐱᖃᑕᐅᙱᑦᑐᖅ 
ᐊᑭᓕᖅᑕᐅᓂᕐᒥ ᐋᓐᓂᐊᓯᐅᖅᑎᓄᑦ ᐱᑯᑦᓱᑦᑕᐅᓂᕐᒧᑦ 
ᐅᕝᕙᓘᓐᓃᑦ ᐊᑭᓕᖅᑕᐅᒍᒪᒍᑎᓄᑦ ᐊᑦᑐᐊᓂᖃᖅᑐᓂ 
ᐋᓐᓂᐊᕕᒻᒥ ᑲᒪᒋᔭᐅᔪᕕᓂᐅᓂᕐᒧᑦ.

ᐅᓂᑦᑎᑕᐅᓯᒪᒍᕕᑦ ᒐᕙᒪᑐᖃᒃᑯᑦ ᐊᓪᓚᐃᑦ ᐋᓐᓂᐊᕕᖓᓄᑦ, ᑐᓂᓯᒍᓐᓇᖅᑐᑎᑦ ᑐᑦᓯᕋᐅᑎᒥᒃ ᐊᑭᓕᖅᑕᐅᒍᒪᒍᑎᒥᒃ 
ᐱᒋᐊᕐᓗᒍ ᔮᓄᐊᕆ 27, 2026. ᐊᑭᖃᙱᑦᑐᑦ ᐃᑲᔪᖅᓯᒍᑎᑦᓴᐃᑦ ᐊᑐᐃᓐᓇᐅᑎᑕᐅᔪᑦ ᐃᓕᓐᓂ ᐃᑲᔪᖅᓯᒍᓐᓇᖅᑐᑦ.

ᐃᖅᑲᖅᑐᐃᕕᓕᐊᕈᔾᔨᓂᖏᑦ

ᒐᕙᒪᑐᖃᒃᑯᓄᑦ ᐊᓪᓚᐃᑦ 
ᐋᓐᓂᐊᕕᓕᐊᕐᑎᑕᐅᕙᑦᑐᒥᓃᑦ 



ᖄᒃᑲᓐᓂᐊᒍᑦ ᐃᓄᒻᒥ ᐊᑭᓖᓂᕐᒧᑦ ᐱᖃᑕᐅᒍᓐᓇᖅᑐᓄᑦ 
ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᔪᓄᑦ, 
ᐃᓘᓐᓇᑎᑦ ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᔪᑦ 
ᐃᑲᔪᖅᓯᒍᑎᑦᓴᖃᕐᕕᐅᓂᐊᖅᑐᑦ, ᐱᖃᓯᐅᓪᓗᒋᑦ:

•	 �ᒪᒥᓴᕐᓂᕐᒧᑦ ᑮᓇᐅᔭᖃᖅᑎᑕᐅᓂᕐᒧᑦ ᐱᑕᖃᖅᑎᑕᐅᔪᒥ 
$150,000,000 ᐃᑲᔪᖅᓯᒍᑎᐅᓗᓂ ᒪᒥᓴᕐᓂᕐᒥ, 
ᖃᓄᐃᙱᑦᓯᐊᕆᐊᕐᓂᕐᒧᑦ, ᓴᐃᓕᖃᑎᒌᒋᐊᕐᓂᕐᒧᑦ, 
ᓴᐳᒻᒥᔭᐅᓂᖏᓐᓄᑦ ᐅᖃᐅᓰᑦ, ᐃᓕᓐᓂᐊᑎᑦᓯᓂᖅ ᐊᒻᒪᓗ 
ᐃᖅᑲᐅᒪᑦᓯᓂᕐᒧᑦ ᐱᓕᕆᐊᖑᔪᓂᑦ;

•	 �ᖃᐅᔨᓴᕐᓂᕐᒧᑦ ᐊᒻᒪᓗ ᐃᖅᑲᐅᒪᑦᓯᓂᕐᒧᑦ 
ᑮᓇᐅᔭᖃᖅᑎᑕᐅᔪᖅ ᐱᑕᖃᖅᑎᑦᓯᔪᖅ $235,500,000 
ᐃᑲᔪᖅᓯᒍᑕᐅᓗᓂ ᖃᐅᔨᓴᕐᓂᕐᒥ ᐃᓕᓐᓂᐊᑎᑦᓯᓂᕐᒥᓗ 
ᐱᔾᔪᑎᒋᓗᒍ ᒐᕙᒪᑐᖃᒃᑯᑦ ᐊᓪᓚᐃᑦ ᐋᓐᓂᐊᕕᖏᓐᓄᑦ; 
ᐊᒻᒪᓗ, 

•	 �$150,000,000 ᑮᓇᐅᔭᐃᑦ ᐊᒥᓱᕈᕆᐊᖅᑕᐅᓂᐊᖅᑐᑦ 
ᓄᓇᖃᖅᑳᖅᓯᒪᔪᐃᑦ ᐱᔨᑦᓯᖅᑕᐅᓂᖏᓐᓄᑦ ᑲᓇᑕᒥ 
ᐱᓕᕆᕕᖓᓄᑦ, ᒫᓐᓇᐅᔪᖅ ᐱᓕᕆᐊᖑᔪᑎᒍᑦ, 
ᐃᑲᔪᖅᑐᐃᔾᔪᑕᐅᓂᐊᖅᑐᑦ ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ 
ᐃᓚᐅᔪᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᖃᓄᐃᙱᑦᓯᐊᕆᐊᕐᓂᕐᒧᓪᓗ ᐊᑐᓕᖅᑎᑕᐅᓂᓕᒫᖓᓂ 
ᐃᖅᑲᖅᑐᐃᕕᑎᒍᑦ ᐊᖏᖃᑎᒌᒍᑎ.

ᑭᓇ ᐱᖃᑕᐅᒍᓐᓇᖅᑲ ᐊᑭᓕᖅᑕᐅᓂᕐᒧᑦ? 

ᐱᖃᑕᐅᒍᓐᓇᑐᐃᓐᓇᕆᐊᖃᖅᑐᑎ ᐃᒪᐃᒍᕕᑦ: 

•	 �ᐅᓂᑦᑎᑕᐅᓐᓂᕈᕕᑦ ᓇᓪᓕᑐᐃᓐᓇᖏᓐᓄᑦ 33ᓂ 
ᒐᕙᒪᑐᖃᒃᑯᑦ ᐊᓪᓚᐃᑦ ᐋᓐᓂᐊᕕᖏᓐᓄᑦ ᐊᑐᕐᓂᖏᓐᓂ 
ᐊᕐᕌᒍᐃᑦ ᐊᐅᓚᑕᐅᑎᓪᓗᒋᑦ ᒐᕙᒪᑐᖃᒃᑯᖏᓐᓄᑦ 
ᑲᓇᑕᐅᑉ, ᐊᒻᒪᓗ 

•	 �ᐊᑑᑎᓚᐅᕈᕕᑦ ᐃᓱᒪᒃᑯᑦ, ᐅᖃᐅᓯᒃᑯᑦ, ᑎᒥᒃᑯᑦ ᐊᒻᒪᓗ 
ᐅᕝᕙᓘᓐᓃᑦ ᐃᑦᓯᒎᓂᓗᕝᕕᐅᓐᓂᕈᕕᑦ (ᐊᑦᑐᐊᙱᑦᑐᒥ 
ᐋᓐᓂᐊᕕᒻᒥ ᑲᒪᒋᔭᐅᔪᕕᓂᐅᓂᕐᒧᑦ. 

ᐊᑕᖏᖅᑐᒋᑦ ᑎᑎᖅᑕᐅᓯᒪᔪᑦ ᐋᓐᓂᐊᕖᑦ ᐊᒻᒪᓗ ᐊᕐᕌᒍᖏᑦ 
ᐊᐅᓚᑕᐅᔪᕕᓂᐅᓂᖏᓐᓄᑦ ᐊᑐᐃᓐᓇᐅᔪᑦ ᐅᕙᓂ 
www.IHSettlement.ca.

ᐃᓚᒋᔭᐅᔪᑦ ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᔪᓄᑦ 
ᐱᖃᑕᐅᒍᓐᓇᙱᑦᑐᑦ ᐃᓄᒻᒥ ᐊᑮᓕᒍᑎᓄᑦ. 
ᐃᑲᔪᖅᓯᔭᐅᓂᐊᖅᑐᓪᓕ ᒪᒥᓴᕐᓂᕐᒧᑦ ᑮᓇᐅᔭᖃᖅᑎᑕᐅᓂᕐᒧᑦ, 
ᖃᐅᔨᓴᕐᓂᕐᒧᑦ ᐊᒻᒪᓗ ᐃᖅᑲᐅᒪᑦᓯᓂᕐᒧᑦ 
ᑮᓇᐅᔭᖃᖅᑎᑕᐅᓂᕐᒧᑦ, ᐊᒻᒪᓗ ᖃᓄᐃᙱᑦᓯᐊᕆᐊᕐᓂᕐᒧᑦ 
ᐃᑲᔪᖅᓯᐅᑎᓄᑦ.

ᖃᖓᐅᓕᕈᓂ ᑐᓂᓯᒍᓐᓇᖅᑯᖓ ᐊᑭᓕᖅᑕᐅᒍᒪᒍᑎᒥᒃ? 

ᐊᑭᓕᖅᑕᐅᒍᒪᒍᑎᓕᐅᓇᖅ ᒪᑐᐃᕐᓂᐊᖅᑐᖅ ᔭᓐᓄᐊᕆ 
27, 2026. ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᖃᑕᐅᔪᑦ 
ᐱᕕᖃᖅᑎᑕᐅᔪᑦ ᑎᑭᓪᓗᒍ ᔪᓚᐃ 27, 2028, 
ᑐᓂᓯᒍᓐᓇᕐᓗᑎᑦ ᐊᑭᓕᖅᑕᐅᒍᒪᒍᑎᒥᒃ.

ᓱᓇᓂ ᑐᑭᓯᒋᐊᕈᑎᑦᓴᓂᑦ ᑐᓂᓯᒋᐊᖃᕐᓂᐊᖅᑯᖓ 
ᐊᑭᓕᖅᑕᐅᒍᒪᓂᕐᒧᑦ? 

ᐊᑭᓕᖅᑕᐅᒍᒪᓂᕐᒧᑦ ᑕᑕᑎᕆᐊᓕᒃ ᑐᑦᓯᕋᕐᓂᐊᖅᑐᖅ 
ᑐᑭᓯᒋᐊᕈᑎᑦᓴᓂᑦ ᐃᑲᔪᖅᓯᓂᐊᖅᑐᓂ ᓇᓗᓇᐃᖅᓯᒍᑕᐅᓗᑎᑦ 
ᑭᓇᐅᓂᕐᓂ, ᐅᓂᑦᑎᑕᐅᓯᒪᔪᕕᓂᐅᓂᕐᓂ, ᐃᓗᓕᖏᓐᓂᓪᓗ 
ᐊᑑᑎᔭᕕᓂᖅᐱᑦ ᒐᕙᒪᑐᖃᒃᑯᑦ ᐊᓪᓚᐃᑦ ᐋᓐᓂᐊᕕᖏᓐᓂ. 
ᑐᓂᓯᒋᐊᖃᕐᓂᐊᖅᑐᑎᑦ ᒪᑯᓂᖓ: 

•	 ᒐᕙᒪᒃᑯᓐᓄᑦ−ᓄᐃᑎᑕᐅᓯᒪᔪᖅ ᓇᓗᓇᐃᒃᑯᑕᖅ 

•	 ᐊᑏᑦ ᐊᒻᒪᓗ ᑐᕌᕈᑎᑎᑦ 

•	 �ᒐᕙᒪᑐᖃᒃᑯᑦ ᐊᓪᓚᐃᑦ ᐋᓐᓂᐊᕕᖓ ᐅᓂᑦᓯᒪᕕᕕᓃᑦ 

•	 ᒥᑦᓴᐅᓵᖅᓯᒪᔪᑦ ᐅᓪᓗᐃᑦ ᐅᓂᑦᑎᑕᐅᓯᒪᓂᕕᓂᖅᐱᑦ 

•	 �ᑐᑭᓯᒋᐊᕈᑎᑦᓴᐃᑦ ᐱᓂᕐᓗᑦᑕᐅᓯᒪᓂᕐᓄᑦ. ᐊᑐᕐᓗᒋᑦ 
ᐅᖃᐅᓯᑎᑦ.

•	 �ᑐᓂᓯᓂᐊᕈᕕᑦ ᐊᑭᓕᖅᑕᐅᒍᒪᒍᑎᒥᒃ ᑭᓇᑐᐃᓐᓇᕐᒧᑦ 
ᐃᓅᒍᓐᓃᖅᓯᒪᓕᖅᑐᒧᑦ, ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ 
ᑎᒥᒥᒍᑦ ᐊᔪᕈᑎᖃᖅᑐᒧᑦ, ᑐᓂᓯᒋᐊᖃᕐᓂᐊᖅᑐᑎᑦ 
ᑎᑎᖅᑲᖁᑎᒃᑲᓐᓂᕐᓂᑦ.

ᐊᑭᖃᙱᑦᑐᑦ ᐃᑲᔪᖅᓯᒍᑎᑦᓴᐃᑦ ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ 
ᐃᓚᐅᔪᓄᑦ 

ᐊᑭᖃᙱᑦᑐᑦ ᐃᑲᔪᖅᓯᒍᑏᑦ ᐊᒻᒪᓗ ᓴᐳᒻᒥᒋᐊᕈᑏᑦ 
ᐊᑐᐃᓐᓇᐅᑎᑕᐅᔪᑦ ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᔪᓄᑦ: 

•	 �ᐊᑭᓕᖅᑕᐅᒍᒪᓂᕐᒧᑦ ᐃᑲᔪᖅᑏᑦ ᐊᑐᐃᓐᓇᐅᑎᑕᐅᔪᑦ 
ᐃᑲᔪᕈᓐᓇᖅᑐᑦ ᐱᔭᕇᖅᓯᑎᓪᓗᑎᑦ ᐊᑭᓕᖅᑕᐅᒍᒪᓂᕐᒧᑦ 
ᑕᑕᑎᕆᐊᓕᒻᒥ ᐊᒻᒪᓗ ᑭᐅᒍᓐᓇᖅᑐᑦ ᐊᐱᖅᑯᑎᓐᓂᑦ 
ᐱᒍᓯᓕᐊᖑᓯᒪᔪᒥ.

•	 �ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᔪᓄᑦ ᓴᐳᓐᓂᐊᖅᑏᑦ 
ᐊᑐᐃᓐᓇᐅᔪᑦ, ᐊᑭᖃᙱᑦᑐᒥ, ᑭᐅᒍᓐᓇᕐᓗᑎᑦ 
ᒪᓕᒐᕐᓅᖓᔪᓂ ᐊᐱᖅᑯᑎᓐᓂᑦ ᐱᔾᔪᑎᖓᓂ 
ᐊᖅᑲᖅᑐᐃᕕᑎᒍᑦ ᐊᖏᖃᑎᒌᒍᑕᐅᔪᒥ ᐊᒻᒪᓗ 
ᐊᑭᓕᖅᑕᐅᒍᒪᓂᕐᒧᑦ ᐱᒍᓯᓕᐊᖑᓯᒪᔪᒥ.

•	 �ᓴᐳᓐᓂᐊᖅᑎᒥᑦ ᐃᖅᑲᓇᐃᔭᖅᑎᑦᓯᒍᓐᓇᖅᑐᑎᑦ 
ᐃᓕᓐᓂᑦ ᐃᑲᔪᖅᑎᓪᓗᒍ. ᐊᑭᓕᖅᑕᐅᓂᐊᓂᕐᒧᑦ 
ᐊᖏᖅᑕᐅᒍᕕᑦ, ᓴᐳᓐᓂᐊᖅᑎ ᐃᓕᓐᓂ ᐃᑲᔪᖅᑐᖅ 
ᑐᑦᓯᕋᕈᓐᓇᖅᑐᖅ ᒪᓕᒐᓕᕆᓂᕐᒧᑦ ᐊᑭᓕᕋᑦᓴᐃᑦ 
ᐊᑭᓕᖅᑕᐅᖁᓗᒋᑦ ᒐᕙᒪᒃᑯᖏᓐᓄᑦ ᑲᓇᑕᐅᑉ. 
ᐃᓱᒪᒧᑦ ᖃᓄᐃᙱᑦᓯᐊᕆᐊᓂᕐᒧᑦ ᐃᑲᔪᖅᓯᒍᑏᑦ 
ᐊᑐᐃᓐᓇᐅᑎᑕᐅᔪᑦ 24 ᐃᑲᕐᕋᐃᑦ ᖃᐅᑕᒫᑦ ᓂᕆᐅᓐᓂᖅ 
ᖃᓄᐃᙱᑦᓯᐊᕆᐊᕐᓂᕐᒧᑦ ᐅᖄᓚᐅᑎᖓᒍᑦ 
ᐅᕙᓂ 1-855-242-3310 ᐅᕝᕙᓘᓐᓃᑦ 
www.HopeForWellness.ca. ᐃᓅᓯᓕᕆᔩᑦ 
ᐊᑐᐃᓐᓇᐅᑎᑕᐅᔪᑦ ᖃᓪᓗᓈᑎᑐᑦ, ᐅᐃᕖᑎᑐᑦ, ᑯᕇᑎᑐᑦ, 
ᐅᔨᕝᒍᐃᑎᑐᑦ, ᐊᒻᒪᓗ ᐃᓄᒃᑎᑐᑦ ᑐᑦᓯᕋᖅᑕᐅᒍᑎᑦ.



ᓇᒥ ᑐᑭᓯᒋᐊᕈᑎᑦᓴᑲᓐᓂᕐᓂᑦ ᐱᒍᓐᓇᖅᑯᖓ? 

ᑐᑭᓯᒋᐊᕈᑎᑦᓴᑲᓐᓂᕐᓄᑦ ᐊᑭᓕᖅᑕᐅᒍᒪᓂᕐᒧᑦ ᑕᑕᑎᕆᐊᓕᒻᒥ ᐱᒍᒪᒍᕕᑦ, ᐃᑎᕐᕕᒋᓗᒍ ᒐᕙᒪᑐᖃᒃᑯᑦ ᐊᓪᓚᐃᑦ ᐋᓐᓂᐊᕕᖏᑦ 
ᐃᖅᑲᖅᑐᐃᕕᓕᐊᕈᔾᔭᐅᓂᖏᓐᓄᑦ ᐊᖏᖃᑎᒌᒍᑎᖓᑕ ᐃᑭᐊᖅᑭᕕᖓ ᐅᕙᓂ www.IHSettlement.ca.

ᐅᖄᓚᕕᒋᒍᓐᓇᕐᒥᔭᐃᑦ ᐅᖄᓚᕕᑦᓴᖅ ᐅᕗᖓ 1-888-592-9101 (ᒪᑐᐃᖓᔪᖅ ᐱᓇᓱᐊᕈᓯᒃᑯᑦ ᓯᕿᕐᖑᔭᖓ 8:00 ᐅᓪᓛᒃᑯᑦ 8:00  
ᐅᓐᓄᒧᑦ ᑲᓇᓐᓇᐅᑉ ᓯᕿᕐᖑᔭᖓ ᒪᓕᓪᓗᒍ, ᒪᑐᒪᕙᑦᑐᑦ ᕿᑲᕐᓇᒥ) ᑐᑭᓯᒋᐊᕐᕕᒋᓗᒍ ᐊᒻᒪᓗ ᐃᑲᔪᖅᑕᐅᒍᒪᓂᕐᒧᑦ:

•	 �ᓇᕿᓪᓗᒍ 1 ᐅᖃᕐᕕᖃᕈᒪᒍᕕᑦ ᐊᓪᓚᕝᕕᓕᕆᔨᒥ, ᖃᐅᔨᒋᐊᕐᓗᑎᑦ ᖃᓄᐃᓕᖓᓕᕐᒪᖔᑦ ᑐᑦᓯᕋᐅᑎᓕᐊᕆᓯᒪᔭᐃᑦ 
ᐊᑭᓕᖅᑕᐅᒍᒪᓂᕐᒧᑦ, ᐅᕝᕙᓘᓐᓃᑦ ᐊᐱᖅᑯᑎᖃᕈᕕᑦ ᐃᑭᐊᖅᑭᕕᒃᑯᑦ ᐱᑐᑦᓯᒪᐅᑎᒥ

•	 ᓇᕿᓪᓗᒍ 2 ᐅᖃᖃᑎᖃᕈᒪᒍᕕᑦ ᐊᑭᓕᖅᑕᐅᒍᒪᓂᕐᒧᑦ ᐃᑲᔪᖅᑎᒧᑦ

•	 ᓇᕿᓪᓗᒍ 3 ᐅᖃᕐᕕᖃᕈᒪᒍᕕᑦ ᓂᕆᐅᓐᓂᖅ ᖃᓄᐃᙱᑦᓯᐊᕐᓂᕐᒧᑦ ᐅᖄᓚᐅᑎᖓᓄ

ᐅᖃᕐᕕᖃᕈᓐᓇᕐᒥᔪᑎᑦ ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᓴᐳᓐᓂᐊᖅᑎᓯ ᒪᓕᒐᓕᕆᓂᕐᒧᑦ ᐊᐱᖅᑯᑎᖃᕈᕕᑦ ᐱᔾᔪᑎᖓᓂ 
ᐃᖅᑲᖅᑐᐃᕕᑎᒍᑦ ᐊᖏᖃᑎᒌᒍᑎᒥ ᐅᕝᕙᓘᓐᓃᑦ ᐊᑭᓕᖅᑕᐅᒍᒪᒍᑎᐅᑉ ᐱᒍᓯᖓᓂ ᐊᑐᕐᓗᒋᑦ ᐅᖃᕐᕕᐅᒍᓐᓇᖅᑐᑦ ᐊᑖᓃᑦᑐᑦ. 
ᐊᑭᖃᙱᑦᑐᖅ ᐅᖃᕐᕕᖃᕐᓗᓂ ᓴᐳᓐᓂᐊᖅᑎᒥᒃ.

ᑲᓇᓐᓇᖓᓂ ᑲᓇᑕᐅᑉ (ᐋᓐᑎᐅᕆᐅ, ᓂᐅ ᕗᕋᓐᔅᐅᐃᒃ, ᓂᐅᕙᐅᓐᓛᓐ, ᓅᕙ ᓯᑰᓴ, ᐳᕆᓐ ᐊᐃᓚᓐ, ᑯᐸᐃᒃ)

Koskie Minsky LLP	� 20 Queen St West  
Toronto, ON M5H 3R4  
ᐃᕐᖐᕐᓈᖅᑕᐅᑎᖓ: IndianHospitalsClassAction@KMLaw.ca 
ᐅᖄᓚᐅᑎᖓ: 1-866-777-6308 

ᐱᖓᓐᓇᖓᓂ ᖃᓇᑕᐅᑉ (ᐃᐅᓪ ᐴᑕ, ᐳᕆᑎᔅ ᑲᓚᒻᐱᐊ, ᒫᓂᑑᐸ, ᓄᓇᑦᓯᐊᖅ, ᓄᓇᕗᑦ, ᓴᔅᑳᑦᓱᕌᓐ, ᔫᑳᓐ)

Cooper Regel LLP 	� 77 Chippewa Road  
Sherwood Park, AB T8A 6J7  
ᐃᕐᖐᕐᓈᖅᑕᐅᑎᖓ: Info@CooperRegel.ca 
ᐅᖄᓚᐅᑎᖓ: 1-866-777-6308 

Merchant Law Group LLP 	� 2710 17th Avenue SE  
Calgary, AB T2A 0P6  
ᐃᕐᖐᕐᓈᖅᑕᐅᑎᖓ: Hospitals@MerchantLaw.com 
ᐅᖄᓚᐅᑎᖓ: 1-888-652-7020 

Klein Lawyers LLP 	� 1385 West 8th Avenue #400  
Vancouver, BC V6H 3V9  
ᐃᕐᖐᕐᓈᖅᑕᐅᑎᖓ: IHClassAction@CallKleinLawyers.com 
ᐅᖄᓚᐅᑎᖓ: 604-874-7171


